
Labaw nga gisugnuran sa rehimeng Duterte ang nagadilaab nga
kasuko sa masa sa kabukiran. Ang sunud-sunod nga mga kontra
mag-uuma ug kontra-katawhang palisiya maoy nagpalayas sa li-

boan ka mag-uuma, mangingisda ug minoryang katawhan gikan sa
ilang mga uma, lugar pangisdaan ug yutang kabilin sa interes sa dag-
kung burgesya-kumprador ug dagkung langyawng kapitalista. Bungol si
Duterte sa singgit sa minilyong mag-uuma alang sa tinuod nga repor-
ma sa yuta.

Labaw nga gipaspasan ni Duter-
te ang pagpangilog ug kumbersyon
sa yuta aron hatagag-dalan ang
mga proyektong pang-
imprastruktura, pangturismo ug
pang-enerhiya. Sa Central Luzon,
napuloan ka libo ang pagapalayason
gikan sa ilang yuta ug mga pangis-
daan sa planong konstruksyon sa
mga haywey, airport, giingong
ecozone ug uban pang mga proyek-
tong real estate nga milangkob sa
pipila ka libong ektarya.

Pipila ka libong pamilya usab
ang mapalayas sa Southern Luzon
sa ginapaspasang konstruksyon sa
mga pasilidad pangtransportasyon
ug lohistika alang sa dagkung
empresa. Pipila ka libong pamilya
usab ang mapalayas sa dili moubos
sa napulo ka mayor nga proyektong
pang-imprastruktura sa Davao ug
uban pang rehiyon sa Mindanao.

Ang mga megadam nga planong

Ihimugso ang rebolusyonaryong
pagsukol gikan sa kasuko
sa masa sa kabanikanhan

MALAMPUSON NGA GIREYD sa
Bagong Hukbong Bayan-Bukidnon
ang kampo sa 1st Special Forces
Battalion (SFB)-Civilian Active
Auxiliary sa Sityo Green Valley,
Barangay Dalwangan, Malaybalay
City niadtong Pebrero 14, alas
9:40 sa gabii. Nakumpiska sa BHB
gikan dinhi ang unom ka armas
nga gilangkuban sa tulo ka R4
(usa ang adunay M203 grenade
launcher), duha ka M14, usa ka
kalibre .45 nga pistola, walo ka
ammo vest ug mga bala. Kumpir-
madong napatay ang upat ka
sundalo. Usa ang namartir ug du-
ha ang samaron sa han-ay sa
BHB.

Nakontrol sa mga Pulang
manggugubat ang kampo nga
anaa kiliran sa mayor nga hay-
wey sa Bukidnon sulod lamang
sa lima ka minuto. Matud kang

Edi syong Bi saya

tukuron sa Kalinga, Tarlac, Quezon
ug Iloilo magresulta sa dislokasyon
sa napuloan ka libong pamilya ug
pagbaha sa gatusan ka libong ek-
tarya nga kadaghanan langkub sa
yutang ansestral sa mga minoryang
katawhan.

Isip pagsunod sa imperyalistang
mando, gipatuman ni Duterte ang
hingpit nga liberalisasyon sa impor-
tasyon sa bugas. Magaresulta kini
sa pagkahagba sa kita sa kapin du-
ha ka milyong gagmayng mag-uuma
ug mamumuong panguma sa mga
humayan, nga gipaantus usab sa
pyudal nga abang ug kawalay meka-
nisasyon ug subsidyong gikan sa es-
tado. Ipahamtang kini pinaagi sa
pagpaubos sa presyo sa bugas,
apan magbunga lamang sa pagkapi-
ang sa lokal nga produksyon sa hu-
may, labaw nga mosalig sa pag-im-
port ug sa kadugayan moresulta sa
pagsaka sa presyo sa bugas. Ang pi-
nakatumong sa maong lakang mao
ang pwersahong mabangkrap ang
mga mag-uuma sa humay, ihunong
ang produksyon sa mga humayan ug
iduso ang kumbersyon niini.

Ang dislokasyon sa panginabu-
hian sa gatusan ka libong gagmayng
mag-uuma modugang sa grabeng
kahimtang sa disempleyo sa kabani-
kanhan. Sa nangaging duha ka tuig,
kapin usa ka milyon na nga trabaho
sa agrikultura ang nawala, nag-una
tungod sa lapad nga kumbersyon sa
yuta ug sa padayon nga pagkunhod
sa produksyon sa agrikultura. Gaba-
ha sa sobrang kusog-pamuo ang ka-
banikanhan sa Pilipinas.

Ginapagrabe sa mga lakang ni
Duterte ang sosyo-ekonomikanhong
kahimtang sa minilyong mag-
uumang walay yuta tungod sa
kawad-on sa tinuod nga reporma sa
yuta. Pakyas ang reaksyunaryong
programa sa reporma sa yuta sa
milabayng 30 ka tuig nga tubagon
ang tinguha sa masang mag-uuma
alang sa katilingbanong hustisya ug
libreng pagbahinbahin sa yuta
ngadto sa mga nagaugmad niini.
Nagsilbi lamang kining usa ka tran-
saksyon sa pagbaligya sa yuta. Ka-
pin 90% sa mga "benepisyaryo" ang
wala nakakumpleto sa pagbayad sa
amortisasyon. Sa esensya ang uban
nagpabiling walay yuta tungod kay

daghan ang mosulod sa mga kasa-
butan o kahimtang nga nagahikaw
kanila sa kontrol sa ilang yuta.

Nagpabiling konsentrado ang
yuta sa kamot sa pipila. Ang dag-
kung asyenda anaa pa gihapon sa
kamot sa mga Cojuangco, Roxas,
Araneta ug uban pang dagkung
agalong yutaan. Anaa usab sa
kontrol sa dagkung plantasyon ang
gatusan ka ektaryang yutang agri-
kultural. Padayon nga nakasinati
ang mga mag-uuma ug mamumuong
panguma sa pyudal ug semipyudal
nga porma sa pagpahimulos lakip
ang bug-at nga abang sa yuta, usu-
ra, taas nga abang sa mga kahima-
nan ug ubos nga suhulan.

Aron palurangon ang lapad nga
kasuko sa mga mag-uuma bunga sa
kawalay yuta, dislokasyon tungod
sa kumbersyon sa yuta, pagdaku sa
disempleyo sa kabanikanhan ug
paghagba sa kita, nabisi si Duterte
sa pagpasikat ug pagmugnag mga
pasundyag sa "distribusyon sa yu-
ta." Apan hingpit nga peke ang
"reporma sa yuta" ni Duterte. Ang
tinuod, ang iyang gipang-apud-
apud pulos dokumento nga naga-
obliga sa mga modawat niini nga
regular nga mobayad og amortisa-
syon. Walay-pulos ang mando niya
nga hatagag-prayoridad ang distri-
busyon sa mga yuta sa gubyerno ug
nagtumong nga tabunan ang iyang
pagkapapet sa mga agalong yutaan
ug mga tag-iya sa mga plantasyon
ug ang iyang pagbalibad nga ipaila-
lum ang ilang yuta sa reporma sa
yuta.

Tumong lamang sa mini nga
mga deklarasyon sa reporma sa yu-
ta ni Duterte nga ilaron ang masang
mag-uuma aron itahan nila ang
ilang pakigbisog alang sa reporma
sa yuta ug ilansang sila sa tibuok-
kinabuhing pag-antus. Nagpaka-
aron-ingnon siyang tig-asdang sa
reporma sa yuta sa walay-pulos nga
pagsulay nga ihimulag ang masang
mag-uuma sa Bagong Hukbong Ba-
yan (BHB).

Gigamit ni Duterte ang iyang
mini nga reporma sa yuta aron
ipangatarungan ang todong pagpa-

numpo sa masang mag-uuma. Tingu-
ha niyang pagawasong husto ang
walay-lurang nga mga pagpa-
ngabuso ug brutalidad nga binuha-
tan sa iyang mga pwersang militar,
pulis ug paramilitar. Nagkadaghan
ang kaso sa ekstrahudisyal nga pag-
pamatay, walay mandamyento nga
pagpangaresto, arbitraryong deten-
syon, intimidasyon ug pagpanghulga,
pugos nga "pagpasurender" sa tibu-
ok komunidad ug uban pang pagla-
pas sa mga katungod-tawo.

Ingonman, pakyas si Duterte
nga itago ang laygay nga sosyo-
ekonomikanhong kahimtang sa ma-
sang mag-uuma nga hilabihang nag-
antus sa mga hapak sa iyang mga
neoliberal nga palisiyang kontra-
mag-uuma ug kontra-katawhan.
Mapakyas siya nga ipalurang ang
nanglapaw nga kasuko sa lapad nga
katawhan.

Kinahanglang dalhon sa lapad

nga kalihukang masa ang koletibong
kasilag sa mga mag-uuma. Kina-
hanglang pukawon, organisahon ug
palihukon ang dagkung ihap sa ma-
sang mag-uuma aron ilunsad ang ta-
nang porma sa pakigbisog ug batu-
kan ang pagpangilog ug kumbersyon
sa yuta, ang liberalisasyon sa impor-
tasyon sa bugas ug uban pang neoli-
beral nga palisiya, iduso ang pagba-
lik sa pondong coco levy sa mga
mag-uuma sa kalubihan, ug iasdang
ang ilang pakigbisog alang sa tinuod
nga reporma sa yuta. Kinahanglang
palig-onon ang ilang determinasyon
nga suklan ang balaod militar ug
iduso ang ilang mga katungod ilalum
sa mga internasyunal nga makitaw-
hanong balaod ug bisan ilalum sa
reaksyunaryong konstitusyon. Kina-
hanglang ilunsad ang mga de-
monstrasyon sa mga mag-uuma aron
hiusahon ang ilang kusog, iasdang
ang ilang mga antipyudal nga pakig-
bisog ug tapuson ang paghari sa te-

ror ni Duterte.
Kinahanglang tibuok-kusog nga

itransporma sa rebolusyonaryong
pagsukol ang kasuko sa masang mag-
uuma. Kinahanglang padayon nga
pasubsubon sa BHB ug sa tanang re-
bolusyonaryong pwersa ang gubat sa
katawhan sa pagpaasdang sa arma-
dong pakigbisog ug agraryong rebo-
lusyon, ingon usab sa pagtukod og
mga organo sa pulitikanhong gahum.

Sa pagpaasdang sa reporma sa
yuta, padayon nga naangkon sa BHB
ang lalum ug malangkubon nga su-
porta sa lapad nga masang mag-
uuma. Taliwala sa nagkagrabe nga
sosyo-ekonomikanhong kahimtang
ilalum ni Duterte, labaw nga napu-
kaw ang masang mag-uuma nga
mosuporta ug mosampa sa hukbong
bayan ug mosalmot sa rebolusyo-
naryong armadong pakigbisog aron
ibagsak ang reaksyunaryong estado
sa dagkung agalong yutaan ug bur-
gesya-kumprador.

Ka Malem Mabini, tigpamaba sa BHB-North Central
Mindanao Region, nagsilbing pwersang pangseguridad
ang 1st SFB sa mga kumpanyang DOLE ug Del Monte
nga milangkub sa kapin 50,000 ektaryang yuta sa mga
mag-uuma ug yutang kabilin sa mga Lumad, ug notor-
yus sa kaubos sa suhulan sa ilang mga mamumuo.

Grabe ang pagpanumpo sa maong yunit-militar sa
gatusan ka mag-uumang gustong bawion ang ilang mga
yuta. Ginganlan kini og “massacre battalion” tungod sa
brutal nga mga pagpamatay niini sa prubinsya. Lakip sa
mga kaso niini ang masaker sa Bugna niadtong Marso
2015; sa Pangantucan niadtong Setyembre 2015 nga mi-
patay sa lima ka sibilyan lakip ang usa ka buta nga lolo
ug sa iyang mga anak; ug sa Talakag niadtong Marso
2016 nga mipatay sa tulo ka sibilyan ug pagkasamad sa
usa ka mabdos ug sa lain pang duha.

Quezon. Giparalisa sa usa ka yunit sa BHB-Quezon
ang tulo ka backhoe ug usa ka buldoser nga gipanag-
iyahan sa usa ka kumpanyang nagatukod sa Kaliwa Dam
sa Sityo Salok, Barangay Magsaysay, Infanta, Quezon
niadtong Pebrero 7, alas-4:40 sa hapon. Dugay na nga
ginareklamo sa katawhan sa Quezon ang maong proyek-
to tungod sa ibunga niini nga malukpanong pagkadaut sa
ilang mga pananom ug panginabuhian. Kabahin ang
maong proyekto sa New Centennial Water Source
Project (NCWSP) nga napailalum karon sa programang
"Build, Build, Build" sa rehimeng US-Duterte. Gibana-
bana nga P12.8 milyon ang paga-utangon sa gubyerno

gikan sa China alang sa maong proyekto.
Negros Oriental. Patay ang usa ka sundalo sa 94th

IB nga nagpahigayon og operasyong “peace and deve-
lopment” sa Barangay Binobohan human ang opera-
syong isnayp sa BHB-Negros sa kampo sa kaaway sa
Guihulngan City niadtong Pebrero 17, alas 9:00 sa
buntag.

Sa Bicol, giparangalan sa BHB-East Camarines Sur
ang lima ka Pulang manggugubat nga namartir atol sa
panagsangka niadtong Enero 30 sa Barangay Lupi, Ti-
nambac, Camarines Sur. Ang mga namatir mao silang
Randy Vega (Ka Ben), Marvin Baao (Ka Jazz), Florante
Empeno (Ka Dan), Johnny Flores (Ka Mateo) ug Florencio
Iliw-iliw (Ka Rene). "Gihalad nila ang ilang kinabuhi
alang sa pagpalingkawas sa masang Pilipino," sumala sa
lokal nga kumand sa BHB.

Giparangalan usab sa BHB-Southern Tagalog si John
Carlo Alberto (Ka Yago), nga namartir sa panagsangka
niadtong Pebrero 14 sa Barangay San Buenaventura,
Luisiana, Laguna.

Kanhing estudyante sa kursong Veterinary Medicine
si Ka Yago sa University of the Philippines-Los Baños ug
nagsilbing Vice Chairperson sa Anakbayan-UPLB. Mi-
sampa sa BHB si Ka Yago niadtong 2017, kung asa niya
gipadayon ang pagpaambit sa iyang kahibalo sa mga
mag-uuma ug mga kauban, partikular sa pag-atiman sa
hayop. Napalambo usab niya ang kahibalo sa medisina ug
nahimong duktor sa katawhan.

"Ihimugso...," gikan sa panid 2

16 ka bihag-sa-gubat, gibuhian na sa BHB-NEMR

GIBUHIAN SA BAGONG Hukbong Bayan (BHB)-North Eastern Mindanano
Region ang 16 ka bihag sa gubat niadtong Pebrero 14-19.

Sa unang bats, unom ka myembro
sa CAFGU Active Auxiliary (CAA) ang
gibuhian sa BHB-Agusan del Sur niad-
tong Pebrero 14 sa Barangay San
Juan, Bayugan, Agusan del Sur.

Sa ikaduhang bats, gibuhian sa
BHB niadtong Pebrero 18 silang PFC
AJ Reginald Kiem sa 1st Special

Forces Battalion (SFB) ug CAA Ber-
nabe Sahanay sa Sityo Kaunlaran,
Barangay Tagbongabong, Remedios
T. Romualdez sa Agusan Del Norte.

Sa ikatulong bats, gibuhian sa
BHB niadtong Pebrero 19 silang Cpl.
Eric Bulado Manangan ug PFC Darli-
no Alipayo Cariño sa 3rd SFB, kauban

ang unom pa ka myembro sa CAA
sa Bayugan City, Agusan del
Sur. Lakip ang walo sa 14 ka
sundalo ug CAA nga nabihag
niadtong Disyembre 19 human
ang walay-buto nga reyd sa
BHB sa detatsment sa 3rd SFB
sa Barangay New Tubigon, Si-
bagat, Agusan del Sur.

Matud sa duktor nga mitan-
aw sa mga gibuhian, anaa sa
maayong kahimtang ang mga
bihag. Gidawat ang mga sundalo
ug CAA sa mga upisyales sa lo-
kal nga gubyerno sa Agusan del
Sur ug mga lider-relihiyoso sa

pagpanguna ni Sr. Emma Teresita
Cupin nga mipapel isip mga third-
party facilitator. Mitambong usab ang
ginsakpan ni Rodrigo Duterte nga si
Christopher Lawrence “Bong” Go ug
si Sebastian Duterte.

“Nagapasalamat kami sa NPA
sa pag-asikaso sa amo sa bukid,
wala gyud nila kami gipasakitan.
Daghang salamat sa tanang mga
kauban,” pamahayag ni Janjan
Iligan, usa sa mga gibuhian.

“Salamat kay wala gyud mi pa-
sakiti, bisan kusi wala,” dugang
usab ni Jemuel Acebedo, usa pa sa
mga gibuhian. Daku usab ang iyang
pagpasalamat nga gibuhian sila sa
BHB luyo sa padayon nga operasyon
sa mga sundalo.

Matud kang Ka Arina Magdi-
wang, kumander sa yunit-kustodyal,
ang pagbuhi sa mga bihag-sa-gubat
tubag sa apela sa lain-laing grupo
ug indibidwal nga nagpahayag og
suporta alang sa pag-atiman sa ka-
sabutan para niini.

Balaod militar, subling gipalanat; tawong-midya, giaresto
GIPALIG-ON SA KORTE Suprema niadtong Pebrero 19
ang ikatulong pagpalanat sa balaod militar sa Minda-
nao. Kini ang tubag sa korte sa apela sa Makabayan,
mga abugado ug oposisyon batok sa maong pagpalanat.
Nahiusahan sa giusang sesyon sa Kongreso ang pagpa-
lanat niadtong Disyembre 12, 2018.

Sa maong desisyon, gihatagag katarungan sa Korte
Suprema ang pasismo ug kawalay hustisya nga nikaylap
sa Mindanao. Buta ug bungol kini sa pagpangabuso sa
pulis ug militar ilalum sa balaod militar, ug pakyas kining
tubagon ang panawagan sa katawhan alang sa hustisya.

Raling-indignasyon usab ang tubag sa mga kabatan-
onang estudyante sa University of the Philippines-Dili-
man sa Quezon City batok sa pagpalanat sa balaod mili-
tar. Gikundena nila ang pagka-inutil sa korte ug kolabo-
rasyon niini sa reaksyunaryong rehimen.

Sa kalambigit nga balita, giaresto sa kasong cyber
libel si Maria Ressa sa onlayn nga mantalaang Rappler,
sa upisina niini sa Pasig City niadtong Pebrero 13. Alas-
5:00 na sa hapon sa dihang giisyu sa mga kagawad sa
National Bureau of Investigation ang mandamyento de
aresto nga pirmado sa Manila Regional Trial Court
Branch 46. Wala nakapyansa si Ressa sa nakatakdang
"night court" sa Pasay City sa hinungdan nga dili na

kuno kini langkub sa hurisdiksyon sa huwes ang kaso.
Kadugtong ang pag-aresto kang Ressa sa nagapadayon
nga pagpamig-ot sa rehimeng Duterte sa mga kritiko
niini sa midya.

Gikundena sa mga grupo sa midya ug mga progre-
sibong organisasyon ang pagpamig-ot kang Ressa. Ma-
tud sa National Union of Journalist of the Philippines,
ang gama-gamang kasong cyber libel sa Rappler ug sa
hepe niini tin-aw nga hulagway sa pagpamig-ot sa usa
ka tiranikong gubyerno. Matud nila, kabahin kini sa pa-
kana sa rehimen aron pahilumon ang matukiong mga
midya ug sumpuon ang kagawasan sa pagpamahayag.
Naglunsad og koordinadong protesta ang mga grupo sa
kabatan-onan ug midya aron panalipdan ang kagawa-
san sa pagpamahayag niadtong Pebrero 14-15.

Human niini, nagmartsa niadtong Pebrero 18 ang
Kadamay gikan sa Department of Interior and Local
Government tungong Camp Aguinaldo aron babagan
ang padayon nga kabangis sa pulis ug militar. Matud
nila, ang maong mga kabangis posibleng pagpangandam
alang sa pormal nga pagpahamtang sa balaod militar sa
tibuok nasud. Gibato og pula nga pintura sa grupo ang
tarangkahan sa kampo isip simbolo sa nagapadayon nga
kabangis ug pagpamatay sa kabanikanhan.

Liberalisasyon sa bugas,
mopatay sa gagmayng mag-uuma

Kamatayon ang dala ni Rodrigo Duterte sa mga mag-uuma sa mga huma-
yan human sa iyang pagpirma sa balaod sa liberalisasyon sa pag-import

og bugas o ang Rice Import Liberalization Law (Balaod sa Liberalisasyon sa
Importasyon sa Bugas) niadtong Pebrero 14. Gihatagag dalan sa maong ba-
laod ang hingpit nga liberalisasyon o pagtangtang sa limitasyon sa pag-
import og bugas.

Ang maong balaod nagasubay
sa mga palisiya sa liberalisasyon
nga gatakda sa World Trade Orga-
nization. Ilalum sa maong balaod,
ginatangtang ang kanhing palisiya
sa paglimita sa gidaghanon sa bu-
gas nga pwedeng isulod sa Pilipinas
nga gipatuman kanhi isip protek-
syon sa lokal nga produksyon sa
humay. Ang liberalisasyon sa im-
portasyon sa bugas giduso taliwala
sa sobrang produksyon ng bugas ug
uban pang pagkaon sa US, China ug
sa uban pang nasud.

Sa pagpatuman sa maong bala-
od, damhon nga modagsa ang im-
ported nga bugas ug matabunan ang
lokal nga produksyon. Ibutang niini
sa kaalaot ang panginabuhian sa 2.4
milyong mag-uuma sa humay ug ang
19 milyong metriko toneladang pro-
duksyon sa humay sa Pilipinas. (Tan-
awa ang artikulo kalabot niini sa Ang
Bayan Pebrero 21, 2018.)

Sukwahi sa saad nga mapaubos
sa maong balaod ang lokal nga pre-
syo sa bugas, damhon nga labaw pa
kining motaas sa mosunod nga mga
tuig tungod kay himuon niining ka-
nunay nakasandig ang Pilipinas sa
importasyon. Wala usay lakang ang
gubyerno aron pukanon ang kartel
nga nagakontrol sa suplay sa bugas
sa Pilipinas, ug gidahom nga mao
usab ang mokontrol sa importasyon.
Segurado nga padayong moburot
ang ganansya sa lokal nga kartel la-
kip na sa mga langyawng kumpanya.

Ang ginadahom nga P90 bilyon
nga makolektang taripa gikan sa
importasyon sa bugas matag tuig
segurado nga mapadulong lamang
sa anti-katawhan nga mga proyekto
ug pahimuslan sa mga kroni ug hi-
gala ni Duterte ug sa mga lang-

Balaod sa coco levy, gibasura ni Duterte

GIBALIBARAN NI RODRIGO Duterte nga pirmahan aron mahimong ba-
laod ang Coconut Farmers and Industry Development Act niadtong Peb-
rero 10 tungod kay gusto niining kontrolon ang paghukom sa pondo nga
nagkantidad og P10 bilyon.

Gisumite sa Kongreso ang maong balaod nga nagmando nga iapud-
apud na ang pondong coco levy sa gagmayng mag-uuma sa kalubihan
niadto pang Disyembre 1, 2018. Aron dumalahan ang paggamit sa pon-
do, nahilakip sa balaod ang pagtukod og bag-ong Philippine Coconut
Authority (PCA) Board nga langkuban sa unom ka mag-uuma ug walo ka
representante sa mga ahensya sa gubyerno. Pakyas si Duterte nga ip-
westo ang iyang mga kaalyado sa maong board ug balewalaon ang rep-
resentante sa mga mag-uuma. Tungod niini, wala niya gipirmahan ang
sugyot balaodnon sa hinimohimong hinungdan nga manginahanglan kuno
kini sa walay katapusang pondo. Matud sa Kilusang Magbubukid ng Pili-
pinas, kinahanglang tukuron ang usa ka Genuine Small Coconut Farmers
Fund ug Genuine Small Coconut Farmers Council aron modumala sa pag-
gamit sa pondo, kaysa sa gisugyot niining PCA board.

yawng dagkung kumpanya.
Imbes nga tubagon ang kagu-

tum ug kalisud, labaw nga ginaguba
ni Duterte ang katakus sa nasud sa
lokal nga produksyong agrikultural
ug ang seguridad niini sa pagkaon.

Ayha niini, nagpagawas niining
unang semana sa Pebrero ang De-
partment of Agriculture og Admi-
nistrative Order 1 series of 2019 nga
nagpapaspas sa kumbersyon sa yu-
tang agrikultural ngadto sa real
estate, gamit komersyal ug in-
dustriyal. Human kini sa pagpirma
ni Duterte sa balaod sa liberali-
sasyon sa pag-import og bugas.

Protestang mag-uuma
Nagmartsa niadtong Pebrero

19 ang mga mag-uuma gikan sa
Laguna, Cavite ug Bulacan pa-
dulong atubangan sa De-
partment of Agrarian Reform
(DAR) ug Department of

Agriculture (DA) sa Quezon City
aron kundenahon ang sunud-sunod
nga kontra-mag-uumang palisiya
nga gipatuman sa gubyerno.

Kabalaka sa Kilusang Magbubu-
kid ng Pilipinas ug sa mga tigpana-
lipod sa kaayuhan sa mga mag-
uuma, mamahimo kining makaapekto
sa industriya sa bugas ug lokal nga
agrikultura sa nasud, segurado nga
grabe usab ang epekto niini sa kase-
guruhan sa pagkaon sa mga Pilipino.

Plano usab sa National Food
Authority Employees Association
nga magpasaka og kaso sa Korte
Suprema tungod sa paglapas sa
RA11203 sa ilang katungod sa ka-
segurohan sa trabaho. Duso nila, ni
wala sila gikonsulta sa rehimen

ayha gipasa ang balaod.

Ang malangkubon nga interes
sa US sa Sulu ug sa kadagatan niini

Sa dihang nahitabo ang duha ka magkasunod nga pagpamomba sulod ug
gawas sa simbahang Katoliko sa Jolo, Sulu niadtong Enero 28, paspas ki-

ning gideklara ni Rodrigo Duterte nga mga “suicide bombing” (pagpamomba
gamit ang kaugalingon) sa mga “langyawng terorista.”

Kini bisan og kamulo pa lamang
gasugod sa imbestigasyon ug wala
pay ebidensya ang iyang mga pulis.
Duso pa ni Duterte, pagpamatuod
kuno kini nga nagkaylap ang mga
kampon sa ISIS sa Sulu ug gidawat
kini sa mga “maki-ISIS” nga Abu
Sayyaf Group (ASG). Sa ingon, kina-
hanglang labaw pang pasubsubon sa
AFP ang mga operasyon niini sa Jolo
ug sa tibuok prubinsya sa Sulu (Jolo,
Basilan ug Tawi-tawi).

Dili himulag ang deklarasyon ug
estilo ni Duterte lambigit sa mga
“langyawng terorista” sa Sulu, ang
iyang deklarasyon kanhi nga nag-
kaylap kini sa Marawi aron
hatagag-pangatarungan ang
pagpahamtang sa balaod militar ug
dayag nga interbensyon sa US sa
nasud. Sama sa Marawi kaniadto,
iyang gihatag-pangatarungan ug la-
bawng awtoridad ang AFP nga
mang-utingkay ug gubaon ang mga
sibilyang komunidad, palayason ang
mga residente dinhi ug sa sa dili
madugay itugyan ang ilang yuta ug
rekurso sa mga burgesya-
kumprador ug sa ilang mga lang-
yawng kasosyo.

Niadtong Disyembre 17, 2018,
pormal niyang gitukod ang bag-ong
dibisyon sa AFP, ang 11th ID, nga
nag-unang mututok sa Sulu. Giang-
kon usab ni Delfin Lorenzana, kali-
him sa Department of National
Defense, nga dugay nang nalambigit
ang US sa mga operasyon sa AFP sa
Sulu, partikular sa mga operasyon
niini batok sa mga “langyawng tero-
rista.” Gani, sa pagpamomba sa Jo-
lo niadtong Enero, ang mga ginsak-
pan ug gamit sa US ang unang na-
kaabot sa lugar. Ginapayungan ang
maong mga aktibidad sa US sa na-
sud sa Operation Pacific Eagle-
Philippines, ang gitukod niining “mi-
syong kontra-terorismo” gamit ang

“gyera” sa Marawi niadtong 2016.
Nakadugtong usab ang mas

subsub nga mga operasyong militar
sa AFP ug US sa lugar sa pagtukod
sa Bangsamoro Autonomous Region
in Muslim Mindanao (BARMM), usa
ka lakang nga hugot nga gisupak sa
Sultanato sa Sulu. Mibotar ang Sulu
batok sa Bangsamoro Organic Law
(BOL), ang balaod nga motukod sa
BARMM. Bisan paman, tungod kay
napailalum ang Sulu sa kanhing
Autonomous Region of Muslim Min-
danao nga mipabor sa BOL sa
pangkinatibuk-an, mapailalum pa
gihapon sa BARMM ang prubinsya.

Sulu ug ang “gyera
kontra-terorismo” sa US

Dugay na nga gigamit sa US ang
Mindanao, partikular ang arkipelago
sa Sulu, isip dulaanan sa mga tropa
niini. Ginaila kini sa US Indo-Pacific
Command–lakip ang duol ug kadug-
tong nga kadagatan niini, ang Sula-
wesi Sea (kanhing ginatawag nga
Celebes Sea)–isip “nag-unang erya
sa interes alang sa gyera kontra-
terorismo sa Pacific” ug “pokus sa
bilateral nga koneksyon sa mga na-
sud sa Southeast Asia.” Gilangkuban
ang Sulu-Sulawesi Sea sa usa ka
milyong kwadrado kilometro sa ka-
dagatan ug utlanan sa
Pilipinas, Indone-
sia ug Malaysia.

Sama sa Ma-
rawi, ang pagsa-
basaba ni Duterte
kalabot sa ISIS ug
mga langyawng
terorista sa Sulu
nagahatag-kata-
rungan alang sa
lalum ug malang-
kubon nga inter-
bensyong militar
sa US sa nasud.

Niadtong 2001, gilunsad sa US ang
Operation Enduring Freedom
Philippines (OEF-P) ug gitukod ang
Joint Special Operations Task Force-
Philippines (JSOTF-P) aron subling
ibase ang mga tropa niini sa nasud.
Kini napulo ka tuig human gibasura
sa Senado sa Pilipinas ang Military
Bases Agreement niadtong 1991 nga
nagpasirado sa mga base militar sa
US sa nasud. Ilalum sa OEF-P, di-
rektang ginadirehe sa US ang mga
operasyon sa AFP sa Mindanao,
partikular sa Sulu, sa takuban sa
paggukod sa ASG nga kanhi gina-
lambigit sa grupong Al Qaeda. Ang
Al Qaeda ang nagpasiugda sa pag-
pamomba sa US niadtong Setyembre
11, 2001, mga atakeng nagbunga na
og pipila ka dekadang mga gyerang
agresyon ug okupasyon sa US sa
Middle East, Afghanistan ug Africa.

Aron hatagag internasyunal nga
pangatarungan, gilambigit sa US ang
ASG sa Jemaah Islamiyah (JI), usa
ka grupong maki-Al Qaeda nga na-
kabase sa Indonesia ug Malaysia, ug
ginatawag nga “trayangulo sa teror”
sa Southeast Asia ang tulo ka nasud.
Ang ASG, ISIS ug bisan ang al Qae-
da, direktang gihimugso gikan sa
mga tago nga aktibidad sa Central
Intelligence Agency sa US sa mga
nasud nga nalangkub sa interben-
syon niini sa nangaging mga dekada.
Ang US mismo ang nagpondo ug
nagpadaku sa ISIS gikan 2012 sa



ANG BAYAN Pebrero 21 , 2019 7

dihang armasan ug gigamit niini ang
grupo batok sa kontra-US nga rehi-
men sa Syria. Bisan og grabe nang
napuna sa Pilipinas, subling midaku
ug nahimong aktibo ang ASG, usa sa
mga kriminal nga gihimugso sa tago
ug korap nga mga operasyon sa US
ug sa AFP, sa panahong kinahanglan
sa militar sa US og dugang nga taku-
ban ug pangatarungan alang sa in-
terbensyon niini.

Dugay na nga ginagamit sa US
ang Sulu Sea isip agianan ug tagu-
an sa mga barko ug submarino nii-
ni, matngon man o dili ang naka-
lingkod nga tuta niining rehimen.
Sa kasagarang panahon sa dekada
2000, girason sa US ang paggamit
kuno sa ASG ug JI sa Sulu-Sulawesi
Sea aron ilunsad ang dakung pag-
bansay-militar tali sa US ug AFP sa
takuban kuno sa “seguridad pang-
dagat.” Apan gikan 2009 hangtud
2016, dili kaayo aktibo ang ASG sa
ginaila sa US nga mga “teroristang
aktibidad.” Sa sukwahi, nahimong
tataw ang bandido ug kriminal nga
kinaiya niini sa sunud-sunod nii-
ning pagpangkidnap sa mga lang-
yawng turista ug ordinaryong sibil-
yan, ingon usab sa mga mangingis-
da sa Sulu-Sulawesi. Tungod niini,
giusab sa US ang palusot niini sa
presensya sa Sulu gikan sa
simpleng “terorismo” ngadto sa
pagsumpo sa pagpamirata ug uban
pang krimen nga gitawag niining
“terorismo sa kadagatan.”

Seguridad pangdagat, takuban
sa pagpakitag-kusog

Ang tinuod, tumong sa US nga
pusisyunan ang tibuok Sulu-Sula-
wesi Sea aron makontrol ang usa ka
mahinungdanong ruta sa mga bar-
kong militar ug tropa niini, ingon
usab sa komersyo, sa rehiyon sa
Southeast Asia.

Importante ang maong ruta
tungod sa lalum nga bahin sa dagat
nga pabor sa dagkung barkong ig-
gugubat ug submarino nga nagasu-
lod gawas sa South China Sea.
Importante usab kini tungod kay
wala nakonektahan ug napasalmot
sa US ang mga hukbo sa Indonesia
ug Malaysia sa mga “kooperasyong

pangdagat”, mga nasud nga wala
nagpasulod ug nagpabase sa mga
tropang Amerikano.

Gawas niini, agianan ang Sulu-
Sulawesi Sea sa minilyong kataw-
han ug komersyal nga mga barko.
Matag tuig, mikabat sa 18 ka mil-
yong katawo ug 100,000 ka bar-
kong nagakarga og 55 ka milyong
toneladang produktong nagkanti-
dad og $40 bilyon ang nagaagi sa
maong kadagatan. Sa partikular,
dinhi nagaagi ang mga supertan-
ker (dagkung barkong adunay
kargang lana) nga dili kayang
moagi sa Malacca Strait (sa
tunga-tunga sa Malaysia ug
Indonesia) tungod kay dili paigo
ang kalalumon niini. Kadugtong
usab sa Sulawesi Sea ang
Makassar Strait, ang ikaduhang
pinakadakung liquid natural gas
field nga nagagana sa kalibutan.

Gikan 2008 hangtud 2011, gi-
lapag sa US ang Coastal Watch
System (CWS), usa ka sistema sa
mga radar aron subaybayan ang
unsamang lihok sa kadagatan sa
Pilipinas. Halos napulo sa maong
mga radar ang anaa sa kadagatan
sa Sulu samtang ang lain pang
napulo gipwesto duol sa mga isla
sa Palawan, Mindoro ug Zambales
(tanan nakaatubang sa South
China Sea); ug sa Samar ug mga
baybay sa mga rehiyon sa Davao
nga nakatutok usab sa Sulawesi
Sea ug Pacific Ocean. Gipahimo sa
Department of Defense ug De-
partment of Energy sa US ang
maong mga radar pinaagi sa di-
rektang pagpondo ug ayudang
militar. Niadtong 2015, pormal
nga gipasa sa Defense Threat Re-
duction Agency sa US, ang ahen-
syang gidaluyan sa pondo, ang
pagdumala sa maong mga radar
ug sa sentrong upisina niini, ang
National Coast Watch Center, sa
rehimeng Aquino. Niadtong na-
ngaging tuig, nadugangan kini sa
dihang tusong gipwesto sa Bo-
racay ang usa pa ka radar sam-
tang nakasara ang isla sa publiko.

Sukad 2016, subling gibanhaw sa
US ang ASG aron nga mas agresi-
bong iduso ang dugang presensya ug

permanenteng pagbase sa mga tro-
pa, barko ug uban pang sakyanan ug
himang-militar niini sa Sulu-
Sulawesi Sea. Halos walay undang
ang presensya sa mga barko niini sa
Sulu Sea sa takuban sa mga “giusang
patrol” kauban ang Coast Guard sa
Pilipinas. Kadungan niini ang wala
usay undang nga pagsabasaba sa
US, kakoro si Duterte ug ang AFP, sa
presensya sa mga “langyawng tero-
rista” aron pwersahon ang Indone-
sia ug Malaysia nga iabli ang kada-
gatan sa Sulawesi sa maluntarong
presensya sa mga barko niini.

Kining tanan nakagambalay sa
tinguha sa US nga magpakitag kusog
(power projection) batok sa China sa
Southeast Asia sa takuban sa “gyera
kontra-terorismo.” Nakagambalay
kini sa Southeast Asia Maritime
Security Initiative (MSI) nga kanhi
nang giduso sa rehimeng Obama.
Ilalum sa MSI, nagtukod ang US og
mga imprastrukturang militar niini
sa kadagatan sa Southeast Asia aron
walay babag nga maila, masubayba-
yan ug pugngan ang unsamang akti-
bidad sa China sa South China Sea.
Susama sa CWS sa Pilipinas, kuno-
hay gipanag-iyahan sa mga nasud sa
rehiyon ang maong mga imprastruk-
tura apan sa aktwal nag-una kining
ginapadagan ug ginapahimuslan sa
US. Subay sa plano niini, magatukod
ang US sa susamang sistema sa ra-
dar sa Vietnam, ug magpwesto sa
mas abante pang mga sistema sa
radar sa Indonesia, Malaysia ug Si-
ngapore. Bugti niini, gihan-ok sa US
ang mga daang himan ug sakyanang
militar sa rehiyon sama sa mga barko
ug eroplano.

Bisan paman, dili tanang na-
sud sa Southeast Asia ang kapa-
reho ni Duterte nga papet sa US.
Mibalibad hangtud karon ang
Indonesia ug Malaysia sa pagpa-
mugos sa US nga iabli ang ilang
kadagatan sa malungtarong pre-
sensya niini. Sukwahi sa kagustu-
han sa US, giduso sa Indonesia
niadtong 2017 ang trilateral pat-
rol sa Sulu-Sulawesi Sea kauban
ang Pilipinas ug Malaysia nga wa-
lay direktang partisipasyon gikan
sa US.

Higanteng tubo sa mga monopolyo sa internet

Dominado sa pipila ka higanteng kumpanya ang internet. Duha sa pina-
kadaku mao ang Facebook ug Google. Nagakawkaw ang maong mga

kumpanya og binilyong dolyar nga tubo pinaagi sa monopolyo ug kontrol sa
pinakadakung operasyon sa internet.

Naila ang Facebook isip social
media website (daluyan sa komuni-
kasyon ug interaksyon sa lain-laing
user o nagagamit niini). Una usang
naila ang Google isip “search en-
gine” o website para sa pagpangita
og impormasyon sa internet. Kadu-
gayan, parehong nagsanga sa uban
pang serbisyo ang maong mga
website.

Nagsugod ang Facebook niad-
tong 2004 nga aduna lay pito ka
empleyado apan nagaempleyo na
kini karon og kapin 35,500 ka ma-
mumuo. Kapin 70 ka kumpanya na
ang gipalit niini nga nagkantidad og
kapin $23 trilyon. Lakip sa mga gi-
panag-iyahan sa kumpanya ang
Instagram, ang pinakadakung han-
okanan sa mga litrato sa internet,
ang WhatsApp (ang pinakakaylap
nga programa sa pagpadala og
mensahe), ug nagkalain-laing kum-
panya nga adunay lain-laing tekno-
lohiya. Sa merkado sa mga share
(sapi), mikabat sa $456 bilyon ang
kantidad sa Facebook niining ikatu-
long semana sa Pebrero.

Kapin 230 ka mas gagmayng
kumpanya usab ang gipalit sa
Google sukad niadtong 2001. Ka-
daghanan niini mga advertising (17
ka kumpanya); media and entertain-
ment (32 ka kumpanya lakip ang
YouTube); mga programa sa selpon
(23 ka kumpanya lakip ang
Android), cloud o han-okanan sa in-
ternet (24 ka kumpanya), social me-
dia ug mga litrato (26 ka kumpanya)
ug daghan pang mga serbisyo.

Tungod kay mga monopolyo ka-
pitalista kini, nag-unang interes sa
maong mga kumpanya ang pagkaw-
kaw og tubo, paunsaman nilang gi-
padayag nga tigpaasdang sila sa
“demokratisasyon ng kahibalo,”
“pagkonekta sa tibuok kalibutan isip
usa ka komunidad,” ug “libreng mga
serbisyo.”

Nag-unang tinubdan sa kita sa
Google ug Facebook ang pagbutang
og mga advertisement (ads) o pa-
talastas sa ilang mga page o pahina
sa internet. Niadtong 2017, nag-
taho ang Facebook sa kapin $40
bilyong kita, kung asa 89% niini
naggikan sa mga ads. Sa ikaduhang
kwarto sa 2018, nagtaho ang
Alphabet, ang kumpanyang nanag-
iya sa Google, sa kapin $26 bilyong
kita, 86% niini gikan sa mga pata-
lastas sa Google.

Tubo gikan sa pagpaniktik
Ang pinakadaku nga tinubdan sa

tubo o ganansya sa Facebook ug
Google, lakip na ang Amazon ug ang
relatibong mas gamay nga kumpan-
yang Twitter, mao ang pagbaligya og
impormasyon nga naggikan sa pipila
ka bilyong nagagamit sa maong mga
website. Samtang libreng ginagamit
ang mga serbisyo sa maong mga
kumpanya, detalyado usang ginasu-
baybayan ang mga aktibidad sa user
o sa mga nagagamit niini.

Para sa kapin duha ka bilyong
nagagamit og Facebook, libre silang
makahimo og mga account aron
mokonekta sa ilang mga “higala.”
Bugti niini, gitapo, ginaproseso ug
ginatun-an sa Facebook ang tanang
impormasyong gimugna sa maong
mga hisgutanan. Gipakita sa usa ka
pagtuon nga subay sa padron sa
mga “Like” sa Facebook, awtomati-
ko ug halos eksaktong natantya ang
personal nga mga kinaiya sa user
lakip ang oryentasyong sekswal,
kaliwat, panglantaw sa relihiyon ug
pulitika, edad ug kasarian, lokasyon
ug uban pang impormasyon.

Kung dili maampingong gamiton
ang Google ug mga produkto niini
(lakip ang mga Android smartpho-
ne) eksakto usab nga makuha sa
Google ang lokasyon sa usa ka indi-
bidwal. Tanan nga impormasyong

ihatag sa user sa usa sa mga libreng
serbisyo sa Google ginalambigit sa
kumpanya sa uban pa niining mga
serbisyo.

Ang maong mga impormasyon
ginatagad isip “hilaw nga materyales”
nga mamahimong minahon, iproseso
ug ibaligya sa Facebook ug Google. Sa
pagproseso gamit ang mga kompyu-
ter, nabutang sa alanganin ang po-
sibleng aksyon sa tawo sa kasamta-
ngan, sa hinanali ug sa umaabot, mga
butang nga bulawan alang sa mga
advertiser. Giilang surveillance capi-
talism o kapitalismo sa pagpaniktik
ang susamang sistema sa pagkawkaw
og tubo sa dagkung kumpanya sa
internet. Ang pagbaligya sa naprose-
song impormasyon nga maoy “pro-
dukto” sa mga kapitalista sa pagpa-
niktik, ang tinubdan sa ilang higan-
teng bahandi.

Gipangatarungan sa maong mga
kumpanya nga ang pagpangolekta
sa mga datos magmugna og mga
patalastas nga nahiuyon sa parti-
kular nga hilig sa indibidwal. Apan
ang maong pagmina ginahimo nga
walay pagtugot ug sukwahi sa ka-
tungod sa pribasiya ug kagustuhan
sa mayoryang nagagamit sa Face-
book. Pito na ka nasud sa Europa
ang naghaon og kaso batok sa
Facebook, samtang sunud-sunod
usab ang mga imbestigasyong gi-
naatubang sa Facebook tungod sa
paglapas sa katungod sa pribasiya
sa minilyon ka user.

Dili lamang sa mga advertiser
ginabaligya sa maong kumpanya
ang ginamina nilang impormasyon.
Niadtong 2018, nabutyag ang pag-
baligya sa Facebook sa Cambridge

Atakeng DDoS ug uban pang pagyatak

sa katungod sa pagpamahayag

NIINING NANGAGING DUHA ka bulan, sunud-sunod ug dungan-dungan ang
atake sa mga website sa Partido Komunista ng Pilipinas ug alternatibong
mga mantalaan sa internet. Walay laing tinubdan ang malukpanon ug koor-
dinadong mga atake pinaagi sa DDoS o Distributed Denial of Service, kundili
mao ang mga espesyal nga yunit sa Armed Forces of the Philippines
(AFP)—ang gitawag nga mga social media monitoring cell o cyber army.

Tumong niining hika-
wan ang maong mga
website ug putlon ang
maong linya niini sa
publiko. Direktang pa-
maagi kini aron pahi-
lumon ang gipadayag
nga batikos ug pagsu-
pak sa katawhan batok
sa rehimeng US-Duterte
ug mga palisiya niini.

Usa sa unang nakasinati sa
atakeng DDoS ang PRWC (philip-
pinerevolution.info) niadtong Di-
syembre 26, 2018, kadungan sa
pagsaulog sa PKP sa ika-50 nga
anibersaryo niini. Tungod sa ata-
ke, dili ma-access ang website su-
lod sa pipila ka adlaw. Nakasinati
usab sa atakeng DDoS ang mga
website sa alternatibong midya
nga Kodao, Bulatlat ug Pi-
noyWeekly human nga ilang giba-
lita ang mga pagsaulog sa PKP sa
mao gihapong adlaw.

Ang atakeng DDoS mao ang
usa sa pamaagi sa pag-atake sa
usa ka website aron dili kini maa-
bot sa publiko. Ginahimo kini pi-
naagi sa dinaghang pag-atake sa
server (kompyuter nga nagdumala
sa website) gamit ang botnet o
kutay sa liboan ka kompyuter nga
iligal nga ginakontrol sa nangata-
ke.

Hangtud sa kasamtangan pa-
dayon ang mga atakeng DDoS.
Dugang sa mga listahan sa mga
giatake ang Manila Today, Alter-
midya, National Union of Journa-
lists of the Philippines (NUJP) ug
Karapatan. Ang maong mga man-
talaan ug organisasyon pulos mi-
batikos sa mga ekstrahudisyal nga

Analytica, usa ka kumpanyang
tigpayong pangpulitika, sa perso-
nal nga datos sa minilyong tawo
sa Facebook nga walay pagtugot,
lakip ang usa ka milyon nga gikan
sa Pilipinas. Gigamit ang maong
mga impormasyon para sa
paghimog disenyo sa kampanya sa
eleksyon nga gituohang gigamit
nilang Pres. Donald Trump sa US
ug Rodrigo Duterte sa eleksyong
2016 sa Pilipinas.

Hugot usab ang koneksyon sa
militar sa Facebook ug Google,
lakip na ang ubang mga kumpanya
sa teknolohiya. Sa ingon, ang
maong libreng mga serbisyo sa
internet nagamit isip mga maki-
narya alang sa malukpanong
pagpaniktik. Duha sa mga kum-
panyang gipanag-iyahan sa
Facebook ang nagagamit og tek-
nolohiyang militar nga facial
recognition o pag-ila sa nawong
gamit ang kompyuter. Malukpa-
non usab ang ginahimong pag-
mapa sa Google sa matag suok sa
kalibutan nga walay pagtugot sa
mga gubyerno ug katawhan. Gi-
nagamit ang maong mga datos sa
dagkung han-okanan sa impor-
masyon sa National Security
Agency sa US.

Sa modernong teknolohiya,
tanang de-kompyuter nga aktibi-
dad sa katawhan ginaproseso ug
ginatun-an, ug mamahimong ma-
katibuok og datos mahitungod sa
ilang mga pagkatawo. Sa kontrol
sa mga monopolyo kapitalista,
nagsilbi ang modernong teknolo-
hiya sa pagpadaku sa ilang tubo
ug pagyatak sa demokrasya.

Napuslan sa mga demokrati-
kong pwersa ang internet, sa ki-
natibuk-an, ug ang imprastruktu-
ra sa social media, sa partikular,
aron sa pagbutyag og imporma-
syon alang sa interes sa mayor-
yang katawhan. Bisan paman, gi-
kinahanglang ipahigayon kini pi-
naagi sa aktibong pagpanalipod
sa katungod sa pribasiya ug mat-
ngon sa mga gitakdang limitasyon
sa mga anti-demokratikong hi-
gante sa internet.

pagpamatay, ba-
laod nga TRAIN,
Oplan Tokhang ug
uban pang anti-kataw-
hang palisiya sa rehimeng Duterte.
Giatake bisan ang Qurium, usa ka
organisasyon nga eksperto sa in-
ternet ug kompyuter nga nagata-
bang sa mga progresibo nga batu-
kan ang DDoS.

Sa imbestigasyon sa Quirium,
ang mga atakeng DDoS naggikan
sa parehong grupo, nagagamit og
parehong rekurso ug adunay su-
samang estilo. Bugtong usa ka
organisasyong malukpanon ug
adunay dakung pondo ug rekurso
sama sa cyberarmy sa AFP ang
adunay katakus nga ilunsad kini.
Dayag kining ginabansay ug pa-
dayon nga ginapondohan sa US.
Gani, niining Pebrero 11 lamang,
nagsaad ang US nga maghatag og
dugang P300 milyon sa AFP alang
sa pagkuha og impormasyon ug
sarbeylans sa ngalan sa pagsumpo
sa terorismo.

Padayon usab ang pagpang-
lingla ug pagpangilad sa rehimen
kadungan pagpapangbusal niini sa

"DDoS...," sundi sa panid 10

Lider mag-uuma, iligal
nga giaresto sa Palawan

Sunud-sunod ang pagpamatay, iligal nga pagpangaresto ug pagbilanggo
sa mga pulis ug sundalo sa rehimeng US-Duterte sa mga sibilyan niining

nangaging duha ka semana.

internet. Niadtong Disyembre
2018, nagmugna ang AFP og pe-
keng website nga kamay-ong sa
website sa PRWC sa pagsulay
nga ilaron ang mga nagasubay-
bay niini. Una niining gi-post ang
usa ka pekeng mensahe nga gi-
kan kuno kang Jose Ma. Sison,
founding chairman sa PKP. Ka-
sunod niini gikopya sa AFP ang
mismong disenyo sa upisyal nga
website, aron magmugna og ka-
libog sa mga nagasubaybay og
balita sa rebolusyon.

Aduna na usay pipila ka hi-
gayon nga ginaatake ug ginamo-
nitor sa cyberarmy sa AFP ang
mga aktibidad sa mga aktibista.
Gamit ang ilang mga troll, nag-
pakaylap ang rehimen og mga
pekeng balita ug insulto sa
Facebook batok kanila.

Pipila ka social media
account na sa PKP ang napasara
sa AFP. Pipila na usab ka hugna
nga gibawalang mag-post ug na-
suspinde ang mga account niini
sa social media. Nakasinati usab
og susamang pagpamig-ot ang
lain-laing kumand sa BHB ug yu-
nit sa Partido sa lain-laing pa-
nahon sukad pa niadtong nanga-
ging tuig. Niadto pang 2017 gi-
mando ni Duterte sa reaksyu-
naryong militar nga pukanon
ang PKP lakip na ang mga giila
niining ligal nga prente sa PKP
ug imprastruktura niini sa inter-
net.

Gidakop sa Phi-
lippine National Po-
lice niadtong Pebrero
7 si Norly Bernabe,
tsirman sa Kalipunan
ng mga Samahang
Magbubukid Sa
Timog Kataga-
lugan (KASAMA-TK) sa Taytay, Pa-
lawan. Kasamtangan siyang nakabi-
langgo sa Puerto Princesa, Palawan
subay sa mga gama-gamang kasong
pagpatay. Aktibong nakigbisog si
Bernabe alang sa mga mag-uuma sa
Lupang Pujalte batok sa Guevent
Corporation.

Pagpamatay. Sa Pangasinan,
gipatay si Roberto Mejia, myembro
sa Ulopan na Umbaley ed Camp
Gregg Military Reservation, kaalya-
dong organisasyon sa Kilusang Mag-
bubukid ng Pilipinas sa Barangay
Sancagulis, Bayambang, Pangasinan
niadtong Pebrero 8. Dugay na nga
gipakigbisugan sa mga mag-uuma sa
yuta sa Camp Gregg ang ilang teri-
toryo batok sa mga Cojuangco-
Aquino sa Central Azucarera De
Tarlac. Si Mejia, mas naila isip Ka
Bobby, lakip sa gipahigayong bung-
kalan sa ilang lugar. Siya ang ika-
182 mag-uumang gipatay ilalum sa
rehimeng US-Duterte.

Sa Camarines Sur, gidagit sa
mga tropa sa 9th IB ang upat ka si-
bilyan niadtong Pebrero 9, alas-5
sa buntag sa Pulang Daga, Bara-
ngay Baya, Ragay. Ang mga biktima
mao silang Christian Rañon, Boboy
Esmero, Ricky Bendaña, ug Rico
Bendaña. Gisundan sa mga upisyal
sa barangay ug mga residente ang
pwesto sa mga sundalo aron bawi-
on ang upat. Wala gibuhian sa ku-
mander sa yunit ang mga mag-uu-
ma, nga duguan ug grabeng gikula-
ta. Nagpakitabang ang grupo kau-
ban ang pipila ka taga-midya sa

mga pulis apan imbes nga tabangan
sila, gitudlo lamang sila sa kampo
sa 9th IB sa Barangay Samay.
Giangkon sa usa ka Lt. Col. Abella,
kumander upisyal sa 9th IB, nga
anaa sa kostudiya nila ang mga si-
bilyan.

Militarisasyon. Ang tiranikong
estilo sa brutal nga pagpamatay,
kaylap nga iligal nga pagpa-
ngaresto, detensyon ug nagkagra-
beng operasyong militar, mga kon-
disyon nga nasinatian sa katawhan
sa Mindanao sukad nga gideklara
dinhi ang balaod militar. Ingon
usab niini ang kasamtangang nasi-
nati sa Samar ug Negros, nag-
pagrabe pa niini ang implementa-
syon sa Memorandum Order No. 32
nga epektibong nagbutang sa
maong mga isla ilalum sa de facto
martial law.

Sa Samar, kapin 200 ka sundalo
gikan sa 87th IB ang miokupa sa
mga baryo sa lungsod sa San Jose
de Buan sukad niadtong katapu-
sang semana sa Enero. Matud sa
Katungod-Sinirangan Bisayas, pu-
gos nga giinteroga ang mga resi-
dente, ginakwaan og litrato ug pu-
gos nga ginapapirma sa blangkong
mga papel. Plano usab sa 87th IB
nga magtukod og kampo nga adu-
nay gilay-ong 10 ka metro lamang
gikan sa lokal nga eskwelahan. Tu-
mong sa militar nga gamiton isip
pangsagang ang mga residente. Ki-
ni tin-aw nga paglapas sa Interna-
tional Humanitarian Law.

Nahitabo ang okupasyon sa San
Jose de Buan ayha gibyaan sa 63rd
IB ang Barangay Bay-ang sa lungsod
sa San Jorge, Samar. Kini human
nga mibiya ang mga residente dinhi
bunga sa gilunsad nga istraping ug
pagpamomba sa ilang komunidad.

Dugay na nga nagkampo ang
87th IB sa Barangay Cantato sa

"DDoS...," gikan sa panid 9

Mag-inahan, arbitraryong giaresto

ug gibilanggo sa 1st SFB
ARBITRARYONG GIARESTO UG gibilanggo sa 1st Special Forces Bat-
talion (SFB), sa pagpanguna ni Capt. Lorefel Judaya, ang mag-ina-
hang Gloria O. Jandayan ug iyang anak nga si Gleceria J. Balangiao sa
Macabalan, Cagayan de Oro City niadtong Pebrero 11. Gidala ang du-
ha sa kampo sa 1st SFB sa Mampayag, Manolo Fortich, Bukidnon. Si
Jandayan usa ka health worker sa Barangay Macabalan ug myembro
sa Gabriela samtang si Balangiao usa ka tigpanalipod sa katungod-ta-
wo ilalum sa Rural Missionaries of the Philippines-Northern Mindanao
Subregion nga nakabase sa Cagayan de Oro City. Una nga gipatawag
ni Judaya, upisyal paniktik sa 1st SFB, ang mag-inahan sa barangay
hall sa Macabalan ug gipailalum sa interogasyon. Giakusahan si Jan-
dayan nga medik sa BHB.

Niadto usang Pebrero 14, alas-11 sa buntag, iligal usab nga giares-
to ang inahan nga si Lorena Micabalo, kauban ang iyang tulo ka bulang
anak nga si Zhia, sa Tagum City. Matud sa Karapatan-Northern Minda-
nao, giadtoan sa mga sundalo sa 1st SFB sa pagpanguna sa usa ka
Major Macaranban ang balay ni Micabalo ug gidala usab ang mag-ina-
han sa kampo sa 1st SFB sa Bukidnon. Walay gipakitang mandamyento
ang mga miaresto kang Micabalo. Gipasakahan siya og gama-gamang
mga kaso ug pugos nga ginapaangkon nga myembro sa BHB. Mibalibad
si Major Macaranban nga buhian si Micabalo ug ihatag sa kostudiya sa
pamilya tungod kay kunektado kuno kini sa BHB. Nagpabiling nakabi-
langgo ang duha ka pares nga mag-inahan sa kampo sa militar ug gina-
hikawan sa katungod nga makita sa abugado ug sa ilang mga paryente.

lungsod sa Paranas ug nagalunsad
og operasyong kombat sa mga baryo
sa Angase, Sto. Niño, Pagsanghan
ug Tapul. Nagbunga kini og kahadlok
sa mga mag-uuma ug nagresulta sa
paggamay sa produksyon sa ilang
umahan. Matud sa taho sa Katu-
ngod-Sinirangan Bisayas, aduna nay
545 ka barangay ang apektado sa
militarisasyon sa Eastern Visayas.
Sa maong ihap, 250 ang anaa ilalum
sa mga operasyong "peace and
development" nga nagresulta na sa
unom ka insidente sa pugos nga
pagpahawa.

Sa Negros, walay lugar sa isla
nga wala nakasinati sa terorismo sa
estado. Ang dugang nga 220 ka
sundalo sa Negros labaw nga nag-
pasubsub sa militarisasyon sa lugar.
Wala nay luwas nga lugar sa Negros
ilabina nga nagkaylap usab ang Du-
terte Death Squad (DDS). Aduna
nay 50 ka kaso sa ekstrahudisyal
nga pagpamatay ang nataho sa isla
sa ilalum ni Duterte.

Sa Southern Negros, naglunsad
og operasyong militar gikan pa niad-
tong Pebrero 9 ang 15th IB sa utlanan
sa mga barangay sa Pinggot, Ilog, ug
Locotan sa Kabankalan City, Negros
Occidental ug Barangay Villasol, Ba-
yawan City sa Negros Oriental.

Sa parehong adlaw, nakadawat
usab og taho ang Karapatan nga usa
ka kanhing myembro sa Anakbayan
nga mao si Clintoy Alsong ang gipusil
sa Barangay Calamba, Guihulngan
City. Bisan og nakaluwas, nagpabiling
anaa sa hulga ang iyang kinabuhi.
Nahitabo ang maong insidente tulo
ka adlaw human makauli ang mga
bakwit sa ilang mga puloy-anan.

Samtang sa Northern Negros,
magkauban ang 79th IB ug ang PNP
sa pagpanghadlok sa mga residente
sa Don Salvador Benedicto gamit ang
gama-gamang kaso aron ipailalum
sila sa kamot ni Don Salvador Bene-
dicto Dela Cruz. Niini lamang Pebre-
ro, lima na ka sibilyan ang giaresto sa
maong lungsod ug ginaakusahang
mga myembro sa BHB. Matud usab sa
Northern Negros Alliance Of Human
Rights Advocates nga padayon pa

gihapon ang mga operasyong kom-
bat, pagpatawag sa 79th IB, PNP ug
uban pang pwersang paramilitar og
mga pulong sa mga komunidad sa
mga mag-uuma. Kaylap ang maong
mga pagpatawag sa Escalante, San
Carlos ug Sagay, ingon usab sa mga
lungsod sa Toboso, Calatrava ug
Don Salvador Benedicto. Ang maong
mga operasyong militar nagsugod
niadto pang ulahing kuwarto sa
2018. Human ang brutal nga masa-
ker sa Sagay niadtong Oktubre
2018, daghan pang mga mag-uuma
ang nabiktima sa iligal nga pagpa-
ngaresto, pagpang-utingkay, pag-
panghadlok ug intimidasyon. Gina-
tortyur usab ug ginaprisinta sa pub-
liko isip mga myembro sa BHB ang
giarestong mga sibilyan.

Sa Central Negros, padayon
usab nga nakahiagom ang mga sibil-
yan og pagpangatake ilalum sa 94th
IB, ilabina sa dihang gipatuman ang
Synchronized Enhanced Managing of
Police Operations (SEMPO) o Oplan
Sauron sa Negros Oriental. Nagtaho

usab ang Leonardo Panaligan Com-
mand nga gisunog sa mga sundalo
ang balay ni Arlene Pausal niadtong
Pebrero 14, usa ka bulan human ang
taktikal nga opensiba sa BHB sa Ba-
rangay Banwage, Guihulngan City.
Hangtud sa kasamtangan, padayon
nga nagalunsad og operasayong mi-
litar ang 94th IB. Nagpagawas sila
og listahan sa mga lider-mag-uuma
nga ilang gibaharang dakpon “buhi
man o patay.”

Pagpamig-ot. Padayon usab
nga ginapig-ot ang mga aktibista sa
uban pang bahin sa Mindanao.
Niadtong Pebrero 8, nakadawat og
hulga sa iyang kinabuhi si John Ti-
mothy Romero pinaagi sa mensahe
sa selpon, program coordinator siya
sa Center for Lumad Advocacy,
Networking and Services (CLANS).
Niadto usang Pebrero 12, usa ka
misyonero sa Rural Missionaries of
the Philippines-Northern Mindanao
Subregion ang nakadawat usab og
mga mensaheng pagpanghadlok sa
selpon.

"Palawan...," gikan sa panid 10

625 ka kaso sa pugos nga pagkawala,

ginapatangtang ni Duterte sa UN
PORMAL NGA GIPANGAYO sa rehimeng US-Duterte niadtong Pebrero 13 sa
United Nations Working Group on Enforced or Involuntary Disappearances
(UN WGEID) nga tangtangon sa listahan niini ang 625 ka kaso sa pugos nga
pagkawala sa nasud.

Anakpawis, nagprotesta batok sa reklamasyon

GATUSAN KA MYEMBRO sa Anakpawis, Pamalakaya, Kadamay ug Gabriela
ang nagprotesta sa Maynila niadtong Pebrero 18 batok sa kinatibuk-ang
32,000-ektaryang proyektong reklamasyon sa Manila Bay.

Matud sa Pamalakaya ug Kadamay, sa takuban sa rehabilitasyon sa
Manila Bay pagatukuron ang mga lugar-pangkalingawan ug turismo sa er-
ya ug palapdon ang mga pantalan nga magbunga sa pagkawala sa pani-
malay ug panginabuhian sa 300,000 ka kabus ug mangingisda.

Giangkon mismo sa Philippine Reclamation Authority nga adunay 43
ka proyektong reklamasyon sa Manila Bay. Lakip sa plano ang 140 ek-
taryang proyektong Solar City sa Manila Goldcoast Development Corpo-
ration, ang 1,200-ektaryang proyekto SM Prime Holdings nga magtukod
kuno og usa ka "syudad," ug 407-ektaryang City of Pearl nga proyekto
sa usa ka korporasyong Chinese nga UAA Kinming Dev't, kung asa kaso-
syo ang kroni ni Duterte nga si Dennis Uy. Gipailalum na kini ni Duterte
sa iyang upisina aron masolo ang kita sa 120 ka proyektong reklamasyon
sa tibuok nasud.

Gihatagag pagtagad usab sa mga nagprotesta ang 50-ektaryang pro-
yektong ekspansyon sa Manila Harbour Center sa R-II Builders, Inc., 50
ka ektaryang proyekto sa Baseco Rehabilitation and Devt., Inc. (Bradi),
ang 40 ektaryang reklamasyon sa PRA ug ang 140-ektaryang Navotas
Boulevard Business Park. Aprubado na kini sa lokal nga gubyerno sa
Maynila.

Langkub sa listahan ang mga
pangalan sa mga gidagit sa reak-
syunaryong estado gikan 1975
hangtud 2012. Tumong sa maong
pakana sa rehimen nga tabunan ang
tulubagon sa nag-unang mga res-
ponsable sa mga krimen.

Dayag nga pagbiaybiay ang
maong lakang sa pagpaningkamot
sa mga paryente sa mga biktima
aron makab-ot ang hustisya nga
dugay nang gihikaw kanila. Sa taho
sa mga grupo sa katungod-tawo,
759 ka indibidwal ang gidagit ug
wala na gipakita sa panahon sa
diktaduryang US-Marcos. Aduna
usay 821 ka kaso sa pugos nga
pagkawala panahon sa rehimen ni
Corazon Aquino, 39 panahon sa re-
himeng Ramos, 26 sa rehimeng
Estrada, 206 sa rehimeng Arroyo,

29 panahon sa rehimen ni Benigno
Aquino, ug walo ilalum ni Rodrigo
Duterte.

Matud sa Karapatan, kriminal
nga tulubagon sa rehimeng Duterte
ang kawalay-pagpakabana sa mga
kaso sa pugos nga pagkawala, luyo
sa mga balaod sama sa Anti-
Enforced or Involuntary Disappea-
rance Law of 2012 ug ang Human
Rights Victims Recognition and Re-
paration Act of 2013. Bisan ang na-
himong paghukom kang kanhing
Army General Jovito Palparan dili
bunga sa pagtamod sa rehimen sa
ligal nga mga gambalay, kundili tu-
ngod sa mainantuson nga pagpa-
ningkamot sa pamilya sa mga bikti-
ma, kauban ang mga grupo sa tig-
panalipod sa katungod-tawo, nga
papanubagon ang adunay salaod.

#AyokongMagmahal 2019

#AYOKONGMAGMAHAL ANG pa-
nawagan sa mga kabatan-onang
estudyante sa sulayng pagsaka sa
mga palaliton ug matrikula. Niad-
tong Pebrero 15, nagrali ang Rise
For Education-Cebu atubangan sa
Commission on Higher Education
Region 7 aron kundenahon ang
subling pagsaka sa matrikula ug
uban pang balayrunon sa mga ko-
lehiyo ug unibersidad. Nahitabo
kini human maghaon og petisyon
niadtong Pebrero 7 ang 1,400 ka
pribadong eskwelahan aron patas-
an ang matrikula sa 6-8% alang sa
tuig 2019-2020. Gihimong hi-
nungdan sa mga tag-iya sa priba-
dong mga eskwelahan ang balaod
nga TRAIN aron patas-an ang
matrikula.

Sa kasamtangan, adunay
1,710 ka pribadong unibersidad
sa tibuok nasud samtang 233 la-
mang ang pangpubliko. Sa ingon,
mayorya sa mga eskwelahan ug
estudyante ang dili langkub sa
Universal Access to Quality Ter-
tiary Education Act o RA 10931,
nga dapat magpatuman sa lib-
reng matrikula sa mga pangpub-
likong unibersidad. Ingon usab,
dili tanan nga mga balayrunon sa
mga pangpublikong unibersidad
ang langkub sa balaod.

Sa kasamtangan, mokabat sa
P100,000-200,000 ang matrikula,
pagkaon, gamit-eskwelahan ug
uban pang galastuhan alang sa
senior highschool. Manginahang-
lan usab og P160,000-230,000
alang sa pribadong kolehiyo.

Kababayen-an, mibarog alang sa katungod

Hulgang interbensyong militar
sa US sa Venezuela, gibatukan

Midagsa sa mga kadalanan ang gatusan ka libong Venezuelan niadtong
Pebrero 21 aron batikuson ug batukan ang hulga sa dayag nga inter-

bensyong militar sa US sa takuban sa pagpadala o "makitawhanong ayuda."
Pinakaulahi kini sa serye sa mga lakang interbensyon sa imperyalistang US
nga nagtinguhang pahagbaon ang lehitimong gubyernong Bolivarian ug
ibutang sa gahum ang usa ka papet nga rehimen.

Gipatuman ang maong lakang
human mapakyas ang sulayng pag-
palagpot kang Nicolas Maduro,
presidente sa Venezuela, niadtong
Enero 23. Pakyas usab ang US ug
mga imperyalistang kaalyado niini
nga pig-oton ang katawhang
Venezuelan nga balewalaon si Ma-

duro, ug pwersahon siya nga mag-
patawag og eleksyon.

Aktibong gisuklan sa kataw-
hang Venezuelan ang lain-laing
pakana sa US. Padayon nilang gi-
nasuportahan si Maduro nga nag-
saad nga ipadayon ang rebolu-
syong Bolivarian alang sa nasud-

nong kagawasan ug iasdang ang
kabilin sa kanhing lider nga si Hugo
Chavez. Gawas sa mga sanction,
gisulayan usab sa US ang asasina-
syon kang Maduro niadtong mila-
bayng tuig gamit ang mga drone
nga adunay dalang mga bomba.
Giila sa US ang oposisyunistang si
Guaido human gideklara sa naulahi
ang kaugalingon isip “presidente”
sa Venezuela.

Aron himuong makatarunga-
non, gigamit sa US ang pagpadala

SA IKAPITO NGA tuig sa One Billion Rising, gatusan ka kababayen-an sa
pagpanguna sa Gabriela, ang nagtapok sa Rajah Sulayman Park, Roxas
Boulevard, Maynila niadtong Pebrero 14 aron mosayaw isip protesta batok sa
nagkagrabeng pasismo ug tiranya sa nasud.

Gihatagag duso sa aktibidad
ang malukpanong pagkawkaw sa re-
kurso ug bahandi sa nasud subay sa
mga neoliberal nga palisiya nga gi-
naduso sa imperyalismong US ug sa
interbensyon sa China. Ginabaligya
sa rehimeng Duterte ang soberanya
ug mga teritoryo sa nasud aron se-
gurohong magpabilin sa pwesto ug
makabenepisyo sa binilyong kanti-
dad sa mga kasabutan.

Kahimtang sa kababayen-an
Matud sa Center for Women's

Resources (CWR), labaw pang mig-
rabe ang kabangis ug pagpangatake
sa kababayen-an ilalum sa macho-
pasistang rehimen. Matud sa grupo,
mismong ang mga datos sa Philippine
National Police ang nagpakita nga
adunay natahong 2,962 ka kaso sa
pagpanglugos sa nasud gikan Enero
hangtud Mayo 2018 o 20 ka kaso
matag adlaw. Gipadayag usab sa
grupo nga 56 ka ginsakpan ug upi-
syal sa PNP ang nalambigit sa mga
gitahong krimen. Mayorya sa mga
biktima niini anaa sa edad 17 paubos
nga ginadakop pinaagi sa “gyera

kontra-droga." Wala pay nanubag sa
maong mga kaso.

Padayon usab ang pagpambas-
tos ni Duterte ug mga alipures niini
sa kababayen-an taliwala sa pasubli-
subli nga pagbatikos niini sa publiko.
Walay undang ang pagpangatake sa
rehimen sa kababayen-ang lider-
masa, aktibista, tawong simbahan ug
mamumuo sa midya. Sa 540 ka bi-
langgong pulitikal sa kasamtangan,
45 niini ang kababayen-an. Samtang
33 usab sa 141 ka biktima sa puliti-
kanhong pagpamatay mga babae.

Ginapas-an sa kababayen-an
ang walay-putol nga pagsaka sa
presyo sa mga palaliton, kalisud ug
kawalay panginabuhian. Bagsak ang
kita ug walay seguradong trabaho
ang mayorya sa kababayen-an. Sila
ang kasagarang ginaempleyo sa mga
pabrika sa manupaktura nga naga-
patuman sa lain-laing iskema sa
kontraktwal nga pamuo. Ang uban
usab ginabayaran sa iskemang pak-
yawan. Pananglitan niini sa Mariki-
na, kung asa P7-P18 lamang ang gi-
nabayad sa matag namugnang ta-
hing-kinamot nga sapatos nga gina-

baligya sa merkado sa presyong
P1,500 hangtud P2,500.

Matud pa sa CWR, minilyong ka-
babayen-an ang seguradong mag-
antus ug makasinati og kagutom sa
pagpatuman sa ikaduhang andana sa
balaod nga TRAIN. Sa datos mismo sa
Philippine Statistics Authority, adu-
nay 21.9 milyon ang nagkalisud ug
dili halos makapalit sa ilang batakang
panginahanglan. Mga kababayen-an
ang labaw nga nakasinati sa gibug-a-
ton sa pagsaka sa presyo sa palaliton
ilabina nga sila ang kasagarang na-
gabadyet sa kita sa pamilya.

Ayha ang mayor nga aktibidad
niadtong Pebrero 14, nagkasa usab
og #OneBillionRising ang lain-laing
eskwelahan ug organisasyon isip
pagpangandam. Lakip sa nakighiusa
ang Lyceum of the Philippines
University- Manila, Sta. Isabel Col-
lege-Manila, Tanauan's Assumption
Academy sa Leyte, University of
Eastern Philippines, lokal nga gub-
yerno sa Catarman, Northern Samar,
mga Barangay sa Bagong Silang sa
Caloocan, Barangay Canumay East
sa Valenzuela, mga kababayen-an sa
Tondo ug Baguio ug mga tawong
simbahan ilalum sa Ecumenical Wo-
men's Forum ug National Council of
Churches in the Philippines.

"Venezuela...," sundi sa panid 14

og 200 ka toneladang ayudang
pagkaon ug uban pang batakang
panginahanglan sa utlanan sa Ve-
nezuela ug Colombia isip takuban
sa agresyong militar. Gipasiyaan
ang maong plano ni Guaido ug sa
oligarkiyang Venezuelan.

Gibutyag sa gubyernong Madu-
ro ang pakana sa US ug gibalibaran
ang ayuda. Matud niini, nakadawat
na ang Venezuela sa ayudang mo-
kabat sa 900 ka toneladang pagka-
on ug tambal gikan sa Russia,
China ug sa uban pang mga nasud.
Gibutyag usab niini ang pakitang-
tawo nga pagtanyag og ayuda gi-
kan sa Great Britain, France ug
Germany nga lakip sa mga nagpa-
hamtang og blokeyo sa ekonomiya
sa Venezuela aron gutmon ug pat-
yon ang katawhan niini.

Sa gipahamtang nga bag-ong
sanction sa US ug mga nanganlang
nasud, gibabagan ang PDVSA, ang
pangpublikong kumpanya sa lana,
nga kuhaon ang gipanag-iyahan
niining $7 bilyon nga nakadeposito
sa langyawng mga bangko. Dugang
niini, gibanabanang malugi na og
$11 bilyon ang PDVSA bunga sa pag-
hunong sa US sa pag-import og lana
gikan sa Venezuela. Tungod niini,
apektado ang pag-import sa gubyer-
nong Venezuelan sa pagkaon ug
tambal.

Dugay nang gustong pulihan sa
gubyernong Trump ug sa dagkung
kapitalistang Amerikano si Nicolas
Maduro aron solohon ang dakung
rekurso niini sa lana. Giangkon
mismo ni US National Secu-
rity Adviser John Bolton sa
usa ka interbyu sa Fox News
nga lana ug dili “pagpana-
lipod sa demokrasya” ang
tinuod nga tumong sa
interbensyon
sa US. Dayag
niyang gisulti
nga mas maayo
kung mapuli-
han ang presi-
dente sa Ve-

nezuela aron makapamuhunan
dinhi ang mga kumpanyang Ameri-
kano sa lana. Sa tibuok kalibutan,
ang Venezuela ang adunay pinaka-
dakung reserba sa lana, pang-upat
sa gas, gawas pa sa bulawan, col-
tan, diyamante, aluminum ug put-
haw.

Kasaysayan sa interbensyon
Mokabat na sa 18 ka tuig ang

interbensyon sa US sa Venezuela.
Init ang mata sa US sa Venezuela
tungod sa pagbatok niini sa imper-
yalistang gubyerno sukad niadtong
2002, sa dihang makalingkod si
Hugo Chavez isip presidente. Ang
kaylap nga krisis sa kalibutan nga
bunga sa mga palisiyang neoliberal
ang mimugna og kundisyon aron
mokaylap ang diwang Bolivarian sa
Argentina, Brazil, Ecuador, Bolivia
ug Honduras, mga nasud sa Latin
America, usa ka rehiyon nga gus-
tong tagdon sa US nga iyang “na-
taran.”

Usa sa mga unang lakang ni
Chavez mao ang pagnasyunalisa sa
nag-unang kumpanya sa lana. Giga-
mit niya ang kita niini aron pondohan
ang mga katilingbanong programa
lakip ang libreng pabalay, edukasyon
ug serbisyong panglawas.

Ayha pa niini, nalagot na ang
US kang Chavez. Niadtong maglun-
sad ang gubyerno sa ikaduhang
Bush og pangkalibutang kampanya
batok sa terorismo, wala misunod

si Chavez sa dikta sa niini. Dayag
niyang gisulti sa Washington nga
dili mapildi ang terorismo sa pag-
gamit sa terorismo. Gipakaylap
usab ni Chavez ang diwang Boliva-
rian sa han-ay sa militar, gamit
ang iyang pusisyon isip kanhing
upisyal militar. Sa ingon, napahu-
yang niya ang katakus sa US nga
manghulhog o mag-organisa sa
mga kudeta sa nasud.

Pipila ka hugna na nga gisula-
yan sa US nga pahagbaon ang re-
himeng Bolivarian sa Venezuela.
Napakyas kini niadtong Abril 2002
sa dihang napukan sulod sa 24
oras ang gisuportahan niining ku-
deta. Usa ka “petroleum lock out”
usab ang porma sa ikaduhang su-
layng kudeta. Apan subli kining
napakyas sa dihang naghiusa ang
mga mamumuo sa lana ug ang mga
eksporter sa lana sa gawas sa na-
sud. Ang ikatulong higayon gisug-
dan niadtong milabayng tuig nga
pugos nga ginadaut ang gipahiga-
yon nga eleksyon sa Venezuela
kung asa nakakuha og ikaduhang
kadaugan sa eleksyon si Maduro.
Sa pikas bahin, giilang “lehitimo”
sa US ang sulayng kudeta ni
Guaido ug gisuportahan ang pana-
wagan niya alang sa pag-alsa.

Agresibong ginaduso karon sa
gubyernong Trump ang interben-
syon sa Venezuela atubangan sa
mga kalisud nga nasinati niini bu-
nga sa pagkunhod sa presyo sa la-
na. Gipagrabe kini sa pagpanabo-
tahe sa ekonomiya sa dagkung oli-
garkiya sa porma sa pagpig-ot sa

suplay sa pagkaon
ug uban pang ba-
takang pamatiga-
yon.

Gigamit karon sa
US ang ubang mga
maki-Too ug maki-
US nga mga gubyer-
no sa Brazil, Argen-
tina, Ecuador, Peru
ug Chile aron ipiton
ang Venezuela.

